
DAE VAN GEBED

Die Drie Engele se Oproep tot Gebed

DAG 6 — VERTROUE IN DIE OORDEEL EN GEBED

“Aan God, die Vader van ons Here Jesus Christus, kom al die lof toe! Hy het ons in Christus geseén
met al die seéninge van die Gees wat daar in die hemel is. So het Hy, nog voordat die wéreld geskep
is, ons in Christus uitverkies om heilig en onberispelik voor Hom te wees. In sy liefde het Hy ons,
volgens sy genadige beskikking, toe ook al daarvoor bestem om deur Jesus Christus sy kinders te
wees.”- Efesiérs 1:3-5

DIE UUR VAN SY OORDEEL HET GEKOM

Openbaring se eerste engel se boodskap verkondig dat, “die uurvan Sy (God se) oordeel het gekom”
(Openbaring 14:7). In die brandende lig van die ewigheid lei die realiteit van die hemelse goddelike oordeel ons
om ‘n dieper verhouding met God te soek. Die oordeel in die Hemelse Heiligdom was voorafgegaan deur die
groot Versoendag in antieke Israel. Op die anti-tipiese Dag van Versoening in die Ou Testamentiese tabernakel
stelsel, het die hele Israel bymekaargekom rondom die tabernakel, hulle sondes bely en gevra vir God se
vergifnis. Levitikus 23:29 verklaar duidelik, “Want elkeen wat hom op daardie selfde dag nie verootmoedig nie,
moet uit sy volksgenote uitgeroei word.” Verootmoediging beteken om God te soek in belydenis en bekering
en om God te vra vir die krag om ‘n goddelike lewe te lei.

Die eer en reputasie van God is in gedrang in die hemel se finale oordeel. Vrae omtrent Sy karakter was
alreeds opgehaal voor die heelal. Is God regverdig? Is dit moontlik om Sy gebooie te hou? Is Hy liefdevol en
regverdig? In die oordeel sal God openbaar dat Hy alles moontlik gedoen het om die mensdom te red. Daar
is niks wat Hy meer kon gedoen het nie. Sy genade is genoeg vir almal. Dit is ‘n genade wat ons red van beide
die straf en die mag van sonde. Dit is ‘'n genade wat ons verlede vergewe en ons tans bekragtig.

Die dringendheid van die boodskap van die uur van oordeel lei ons na ‘n dieper verhouding met Christus.
Ons verlang om Sy naam te eer en om niks te doen wat Sy reputasie sal skend nie. Dit is nie nodig dat ons
die oordeel vrees nie, want Christus is ons Advokaat en ons Prokureur by die verhoor, en ook ons Regter
(Johannes 5:22). In Christus is ons seuns en dogters van die Koning van die Heelal, deel van die koninklike
familie van die hemel. Die profeet Daniél beskryf Jesus in die hemelse Heiligdom waar Hy voor die Vader
verskyn om ons te verteenwoordig in die hemel se finale oordeel. Tienduisende hemelse wesens is
teenwoordig in hierdie hofsaal. Die groot stryd tussen goed en kwaad sal binnekort eindig. God se naam - Sy
karakter - sal verhoog word voor die heelal (Daniél 7:9-14). Dit sal duidelik sigbaar wees dat Hy beide genadig
en regverdig is, dat Hy die hemel se mees kosbare geskenk, Jesus, gegee het.

Deur die ontelbare eeue van die ewigheid sal ons uitroep, “Aan God, die Vader van ons Here Jesus Christus,
kom al die lof toe! Hy het ons in Christus geseén met al die seéninge van die Gees wat daar in die hemel is. So
het Hy, nog voordat die wéreld geskep is, ons in Christus uitverkies om heilig en onberispelik voor Hom te
wees. In sy liefde het Hy ons, volgens Sy genadige beskikking, toe ook al daarvoor bestem om deur Jesus
Christus Sy kinders te wees tot lof van die heerlikheid van Sy genade waarmee Hy ons begenadig het in die
Geliefde.” (Efesiérs 1:3- 6).

In ons gebed vandag laat ons ons eie harte ondersoek en vra dat God enige iets sal openbaar wat nie in
harmonie is met Sy wil nie. Laat ons Hom vra om ons te reinig van daardie diep en verborge sondes en Hom
dan dank vir Sy genade, Sy vergifnis, en Sy krag om te oorwin. Maar meeste van alles, laat ons Hom bedank
Vir Jesus.

Gebedstyd (30-45 Minute)

Bid God se Woord - Openbaring 14:7
“Vrees God en gee Hom eer, want die uur van Sy oordeel het gekom.”

"Vrees God"”

God, ons aanbid U. U is waardig om alle eer en heerlikheid te ontvang. U, die majesteit van die
Hemel, die Skepper God, U die Ewige een - ons staan in ontsag teenoor U. Niks kan U terughou
nie.

“Gee Hom Eer”

God, dit is wonderlik om te dink dat U begeer dat ek Uself, U karakter van liefde, in my lewe moet
weerspieél. Vul my asseblief met U Heilige Gees en bring die heerlikheid te voorskyn wat U verdien.
Leef in my en deur my en gee my asseblief oorwinning oor sonde. Bekragtig my om in harmonie met U
wil te lewe.

“Die Uur van Sy Oordeel het Gekom”

Jesus, baie dankie vir die oordeel. Dankie dat die oordeel vir ons is en dat U geregtigheid herstel sal
word in hierdie heelal. Dankie dat U die Advokaat en ons Hoé Priester is en dat U geregtigheid ons
voorsien van die versekering wat ons nodig het om te staan met hoofde omhoog gelig in blye
dankbaarheid aan U. Herinner ons aan die dringendheid van die tyd waarin ons leef en help ons
om soveel as moontlik mense te lei om hulle ewige verlossing in U te vind.

Nog Gebedsvoorstelle:

Dank en Lof: Dank God vir spesifieke seéninge en loof God vir Sy goedheid.
Danksegging en Lof: Dank God vir spesifieke seéninge en loof Hom vir Sy goedheid.
Beleidenis: Neem ‘n paar minute vir privaat beleidenis en dank God vir Sy vergifnis.
Leiding: Vra God vir wysheid vir die huidige uitdagings en besluite.

Ons Kerk: Bid vir die streke en Wéreld kerk se behoeftes (sien aparte bladsy vir versoeke).
Plaaslike Versoeke: Bid vir die huidige behoeftes van lidmate, gesinne, familie en bure.
Luister en Reageer: Neem tyd om te luister vir God se stem en reageer in lof of sang.

Voorstelle vir Liedere

SDA Hymnal: Standing on the Promises (518); I Will Sing of My Redeemer (343); Day of Judgment, Day of
Wonders (418); Faith Is the Victory (608)

Adventlofiiedere: Verlos, o hoe Lieflik die Boodskap (195); Laat ons wat God Bemin (435); As Vrede my Pad
(250); ‘n Dierbare Heiland (102)



